
MISSUR

Árni Gregersen

Enn er ongin ábyrgd staðfest, 
men møblar og annað 
innbúgv hjá einari familju 
í Havn er farið fyri skeytið, 
tí Reyði Krossur í Danmark 
hevur brent tað.

Søgan er rættuliga tor­
skyld, men virðir fyri á leið 
800.000 krónur umframt 
myndir og skjøl annars eru 
burturbeind av óvart, og eftir 
øllum at døma er tað Reyði 
krossur í Danmark, sum hev­
ur forkomið virðunum.

Søgan byrjar við, at Sámal 
Trondur Finnson Johansen 
og familja hansara avgera at 
umvæla hús teirra við Hoy­
dalsvegin í Havn.

Fyri at hetta kann gerast 
er alneyðugt at tøma tað 
mesta úr húsunum. Hetta 
verður gjørt, men kortini 
verður ikki alt flutt út, tí tey 
búgva í parti av húsunum, 
meðan arbeiðið verður gjørt.

– Umvælingin var so 
mikið stór, at vit noyddust at 
flyta tað mesta út og fáa tað 
goymt onkustaðni, fortelur 
Sámal Trondur Finnson.

Eftir hansara meting er 
eitt tað tryggasta staðið í 
Føroyum at fáa slíkt goymt 
at koyra tað í eina bingju 
og so flyta hana á økið á 
Eystaru Bryggju í Havn. Har 
er alt hegnað inni og bingjan 

stendur inn á Schengen øki, 
har serlig loyvir skulu til fyri 
at sleppa inn.

Spurdu seg fyri
Tá ið møblar og annað skal 
goymast á goymslu, so er 

avgerandi, at tað stendur 
turt og væl.

Sámal Trondur Finnson 
sigur, at tey spurdu seg 
fyri og fingu at vita, at slíkt 
goymist væl í góðum bingj­
um.

– Tí valdu vit hesa 
loysnina. Vit leigaðu eina 
bingju og gjørdu avtalu við 
Skipafelagið um at leiga eitt 
pláss til bingjuna á økinum 
handan Schengen-hegnið. 
Hetta átti at vera eitt trygt 

stað, og vit fingu loyvi at 
sleppa at lata bingjuna 
standa har fyri 75 krónur um 
dagin, sigur hann.

Tað kann staðfestast, 
at hetta var ein avtala, tí 
meðani umbyggingin fór 

MISTU INNBÚGV FYRI 800.000 
– BRENDU BINGJU AV ÓVART

Familja í Havn misti alt sítt innbúgv, tí bingja varð send til 
Reyða Kross í Danmark av óvart – og alt inni haldið brent

Árni Gregersen

Uppgerðin vísir, at inni­
haldið í bingjuni, sum Sám­
al Tróndur Finnson í Havn 
hevði leigað, varð á leið 
800.000 krónur.

Hetta er ein uppgerð, 
sum er gjørd yvir møblar og 
annað, sum var í bingjuni, 
men hetta umfatar ikki 

virðini av familjumyndum 
og arvalutum, sum eisini 
var millum tað, sum nú er 
burtur.

– Virðini eru tað, sum 
tey eru, men vit hava eisini 
mist eina rúgvu av øðrum. 
Millum annað myndir av 
børnunum og arvalutir 
hjá konu míni, sum vit ong­
antíð fáa aftur, sigur Sámal 

Tróndur Finnson.
Sámal Tróndur Finnson 

hevur gjørt eina PhD-rit­
gerð um kalda kríggið. 
Millum annað vóru øll 
notat til ritgerðina millum 
tað, sum eisini var at finna 
í bingjuni, sum hvarv.

Hann sigur, at hann 
hevur tosað við sína egnu 
trygging, men har verður 

sagt, at hetta verður ikki 
dekkað av teimum.

Millum annað metir 
tryggingin ikki, at bingjan 
er stolin, tí hon hevur stað­
ið á einum plássi, sum onn­
ur hava ábyrgd av.

– Tey siga eisini, at 
tað skulu amboð til fyri 
at flyta bingjuna. Og tað 
kunnu vit staðfesta, at tað 

er hent, tí amboð skulu til 
at flyta eina bingju, sum 
vigar hálvtannað tons, sig­
ur hann.

Tryggingin sigur eisini, 
at talan heldur ikki er um 
brand, men eisini hesum 
afturvísir Sámal Tróndur 
Finnson. Hann sigur, at tey 
júst hava fingið at vita, at 
tað sum var í bingjuni er 

brent.
Nú er spurningurin um, 

hvat ryggingin hjá Skipa­
felagnum fer at gera við 
málið. Skipafelagið hevur 
latið málið inn til trygg­
ingina hjá teimum, sum nú 
viðger málið

Virðini eru eitt tap – minnini nakað annað
Bingjan, sum varð burtur, hevði annað inni hald enn bert innbúgv

Sámal Tróndur Finnson metir, at 
innihaldið av innbúgvi og øðrum 
er um 800.000 krónur vert


